
Teri Kripa Se Shyam Prabhu Har Kaam Mera Ho Jata Hai
Karne Wala Tu Hi Hai Bas Naam Mera Ho Jata Hai

Kya Kya Kaam Kiye Hain Tumne Kaise Main Gungaan Karu
Meri To Aukaat Hi Kya Hai Kaise Tera Bakhaan Karu
Mere Naam Ka Baje Jo Danka Tu Hi To Bajwata Hai
Karne Wala Tu Hi Hai Bas Naam Mera Ho Jata Hai

Galti Par Galti Main Karta Phir Bhi Tumne Maaf Kiya
Sabne Mujhko Chhod Diya Tab Tumne Hi Prabbu Saath Diya
Bhatak Jaye Jo Raah Se Apni Manzil Use Dikhata Hai
Karne Wala Tu Hi Hai Bas Naam Mera Ho Jata Hai

Naam Tera Sunkar Ye Socha Tere Dar Pe Aaunga
Kya Maloom Tha Swarg Si Masti Aakar Ke Yahan Paunga
Masti Mein Deewana Man Ye Jhoom Jhoom Kar Gaata Hai
Karne Wala Tu Hi Hai Bas Naam Mera Ho Jata Hai

Doob Na Jaye Naiya Meri Itni Ye Ardas Karu
Tere Bharose Meri Gaadi Phir Bhi Main Kyun Aah Bharu
Janam Janam Tak Saath Rahe Bas Ab Mahesh Ye Chahta Hai
Karne Wala Tu Hi Hai Bas Naam Mera Ho Jata Hai

